
მოთხოვნა განაცხადების წარდგენის შესახებ (RFA) N0.002/0214 
 

საქართველოს სასოფლო-სამეურნეო  წარმოების ეფექტიანობის აღდგენის 
პროექტი (REAP)  

გამოცემის თარიღი: 2014 წლის 27 თებერვალი 

 

პატივცემულო განმცხადებელო, 

 

REAP იწყებს განაცხადების მიღებას თანამონაწილეობაზე დაფუძნებული საკონკურსო 

გრანტების პროგრამის განსახორციელებლად. გრანტები გაიცემა და განხორციელდება აშშ 

საერთაშორის განვითარების სააგენტოს USAID და აშშ–ს მთავრობის დებულების და REAP–

ის გრანტების მართვის პოლიტიკისა და შიდა პროცედურების შესაბამისად.  

 

განცხადების მიღების წინ REAP პროექტი ჩაატარებს საორიენტაციო სემინარებს  რეგიონებსა 

და თბილისში შემდეგი გრაფიკის შესაბამისად:  

 

იმერეთის რეგიონი  
ქუთაისი: 2014 წლის 4 მარტს 13 საათზე, გამგეობის შენობა, მისამართი: რუსთაველის ქ. 3;   

სამეგრელო-ზემო სვანეთის რეგიონი 
ზუგდიდი : 2014 წლის 5 მარტს 12 საათზე, გამგეობის შენობა, მისამართი: გამსახურდიას ქ. 

45; 

აჭარა 
ბათუმი: 2014 წლის 6 მარტს 12 საათზე, აჭარის სოფლის მეურნეობის სამინისტროს სააქტო 

დარბაზი, მისამართი: კომახიძის ქ. 119; 

გურიის რეგიონი 
ოზურგეთი: 2014 წლის 7 მარტს 12 საათზე, დემოკრატიული ჩართულობის ცენტრი, 

მისამართი: ჭავჭავაძის ქ.14; 

სამცხე-ჯავახეთის რეგიონი 
ახალციხე : 2014 წლის 10 მარტს 13 საათზე,  დემოკრატიული ჩართულობის ცენტრი, 

მისამართი: მანველიშვილის ქ.119; 

რაჩა-ლეჩხუმი და ქვემო სვანეთის რეგიონი  
ამბროლაური: 2014 წლის 11 მარტს 12 საათზე, გამგეობის შენობა, მისამართი: თამარ მეფის 1;   

 

თბილისი :  

2014 წლის 13 მარტს 14 საათზე, კოსტავას ქ. #47, ოთახი 22,  REAP–ის ოფისი. 

2014 წლის 20 მარტს 14 საათზე, კოსტავას ქ. #47, ოთახი 22,  REAP–ის ოფისი. 

 

სემინარების მიმდინარეობის დროს დაინტერესებულ განმცხადებლებს საშუალება ექნებათ 

დასვან კითხვები და მიიღონ განმარტებები გამოცხადებული კონკურსის შესახებ.  

I ნაწილი. პროგრამის აღწერა  

1.1. REAP–ის შესახებ  

საქართველოს სასოფლო-სამეურნეო  წარმოების ეფექტიანობის აღდგენის პროექტი (REAP) 

წარმოადგენს აშშ-ს საერთაშორისო განვითარების სააგენტოს (USAID) მიერ დაფინასებულ 

და CNFA–ს მიერ განხორციელებულ 19.5 მილიონი  აშშ დოლარის ღირებულების პროექტს, 

რომლის მიზანია საქართველოს სოფლის მეურნეობის საწარმოების კომერციული 

მდგრადობისa და კონკურენტუნარიანობისამაღლება. REAP-ის საქმიანობის შედეგად 

სოფლად გაიზრდება შემოსავლები და  სამუშაო ადგილების რაოდენობა. პროექტის 

საქმიანობის ოთხ ძირითად მიმართულებას წარმოადგენს: 

 

 სასოფლო–სამეურნეო წარმოებისთვის საჭირო მასალების, მომსახურების და 

ინფორმაციის ხელმისაწვდომობა მცირე და ახლადწარმოქმნილი კომერციული 

ფერმერებისთვის 

 ბენეფიციარი აგრობიზნესების ბიზნეს-საქმიანობის, ხარისხის და მომგებიანობის 

ზრდა 

 დახმარების მიმღებ ბიზნესებთან დაკავშირებული ფერმერების უნარ–ჩვევების 

გაუმჯობესება, და შესაბამისად, მოსავლიანობის და შემოსავლების ზრდა 

 სოფლად დასაქმების შესაძლებლობების ზრდა 

 

REAP ხელს შეუწყობს სოფლის მეურნეობაში მოქმედი მცირე და საშუალო საწარმოების 

განვითარებას პროექტის ორი კომპონენტის საშუალებით: (1) თანამონაწილეობაზე 

დაფუძნებული საკონკურსო გრანტების პროგრამა და (2) მოთხოვნილებებიდან გამომდინარე 

ტექნიკური დახმარების მიწოდება  ბიზნესის მდგრადი განვითარებისა და გაფართოვების 

მიზნით. პირველი კომპონენტის საშუალებით REAP გასცემს გრანტებს არსებულ და 

ახლადშექმნილ კერძო საწარმოებზე სოფლის მეურნეობის დარგში, მათ შორის სასოფლო–

სამეურნეო წარმოებისთვის საჭირო მასალების, სერვისების და სასოფლო–სამეურნეო 

ტექნიკის მომსახურების მიმწოდებლებზე, სასაწყობე მეურნეობების, სორტირება–

დახარისხების ცენტრებისა და მცირე და საშუალო ზომის გადამამუშავებელი  საწარმოების 

შექმნასა და განვითარებაზე.  მეორე კომპონენტის ფარგლებში REAP ტექნიკურ დახმარებას 

გაუწევს როგორც გრანტის მიმღებ, ასევე სხვა კომპანიებს, მდგრადობის უზრუნველყოფის, 

მართვა-ფუნქციონირების  გაუმჯობესებისა და საბაზრო კავშირების  განვითარებისათვის.  

1.2. თანამონაწილეობაზე დაფუძნებული საკონკურსო გრანტების პროგრამის აღწერა  

REAP–ის გრანტები გამოყენებული იქნება პროექტის ამოცანების მიღწევის 

ხელშეწყობისთვის და განსაკუთრებული ყურადღება დაეთმობა ადგილობრივი 

ორგანიზაციების ჩართულობას მდგრადი განვითარების უზრუნველსაყოფად. გრანტების 

გაცემის მთავარი მიზანია  პრიორიტეტული მიმართულებების მიხედვით საინვესტიციო 

პროექტების მომზადება და განხორციელება. REAP–ის გრანტების პროგრამის მიერ 

ბენეფიციარების თანამონაწილეობის და მდგრადობის უზრუნველყოფის მიზნით 

შემუშავებულ იქნა საგრანტო პროექტების შერჩევის კრიტერიუმები, სადაც საგანგებო 

ყურადღება ეთმობა ფერმერთა და მექანიზაციის მომსახურების ცენტრების, პირველადი 

მწარმოებლების, სერვისის მიმწოდებლების, მცირე და საშუალო ზომის სასაწყობო და 



 

3 

 

გადამამუშავებელი საწარმოების განვითარებას. წარმატებული პროექტი უნდა პასუხობდეს 

ადგილობრივი ბაზრის მოთხოვნებს მათ მიერ გაწეულ სერვისსა თუ წარმოებულ 

პროდუქციაზე.  

REAP გასცემს გრანტებს ოთხი პრიორიტეტული მიმართულებით ქვემოთ მოცემული 

ცხრილის მიხედვით:  

ტიპი პოტენციური მიმღები მიზანი 

გრანტის 

მაქსიმალური 

თანხა   

(აშშ დოლარი)  

პირველადი წარმოება  

სანერგე მეურნეობები, 

სათესლე მასალის 

მწარმოებლები, 

სასათბურე 

მეურნეობები, 

სასოფლი-სამეურნეო 

კოოპერატივები  

სათესლე მასალის წარმოება, ახალი 

ჯიშების შემოტანა, წვეთოვანი 

რწყვა, შეფუთვა და  დასაწყობება,  

სასათბურე წარმოების განვითარება   

$10,000 

ფერმერთა მომსახურების 

ცენტრები1/მექანიზაციის 

ცენტრები 

კერძო აგრობიზნესები, 

სასოფლი-სამეურნეო 

კოოპერატივები 

საცალო ვაჭრობისა და სერვისის 

მომწოდებლების ახალი 

ობიექტების  შექმნა და 

ფერმერთათვის ტრეინინგების და 

დემონსტრირების უზრუნველყოფა. 

მექანიზაციის ახალი ობიექტების 

ჩამოყალიბება. შესაძლებელია 

ფერმერთა და მექანიზაციის 

ჰიბრიდული ცენტრების შექმნა. 

$150,000 

ინფორმაციის და 

მომსახურების 

მიმწოდებლები  

კერძო 

ლაბორატორიები, 

საბაზრო ინფორმაციის 

მიმწოდებლები 

 

ხარისხის შემოწმება და 

სერტიფიცირება, ნიადაგის 

ანალიზი, საბაზრო და სხვა 

ტექნოლოგიური ინფორმაციის 

ხელმისაწვდომობის 

უზრუნველყოფა.  

$75,000 

მოსავლის შემდგომი 

შენახვის და 

გადამამუშავებელი მცირე2 

და საშუალო ზომის 

საწარმოები  

კერძო აგრობიზნესები, 

სასოფლი-სამეურნეო 

კოოპერატივები 

სასაწყობო მეურნეობების 

ინფრასტრუქტურის განვითარება, 

სორტირება-დახარისხების და 

შეფუთვის  ტექნოლოგიების 

დანერგვა,  გადამამუშავებელი  

აღჭურვილობის მოდერნიზაცია  

$150,000 

ალკოჰოლური სასმელების და თამბაქოს წარმოება არ წარმოადგენს REAP–ის 
პრიორიტეტულ მიმართულებას, ამიტომ ამ სექტორში წარმოდგენილი განაცხადები არ 
განიხილება პროექტის მიერ. 

ქვემოთ წარმოდგენილია REAP–ის პოტენციური განმცხადებლების მოკლე აღწერა 

კატეგორიების მიხედვით:  

                                                 
1 თუ პროექტში მხლოდ ფერმერთა მომსახურების ცენტრის შექმნაა გათვალისწინებული, გრანტის მოთხოვნილი თანხა არ 

უნდა აღემატებოდეს 75 000 აშშ დოლარს.  
2მცირე ზომის მოსავლის შემდგომი შენახვის და გადამამუშავებელი საწარმოსათვის მაქსიმალური გრანტის თანხაა 75,000 

აშშ დოლარი. 

პირველადი მწარმოებლები: REAP–ის მიზანია სათესლე მასალების წარმოებაში 

ინვესტიციების გაზრდა, კერძოდ, თესლის მულტიპლიკაცია/გამრავლების, სათბურებში 

ბოსტნეულის ჩითილების წარმოების, მებაღეობის და მევენახეობის მიმართულებით სადედე 

მეურნეობების განვითარების ხელშეწყობა. REAP ასევე დააფინანსებს ფერმერთა 

კოოპერატივებს და კომერციულ მეურნეობებს, რათა ხელი შეუწყოს ინტენსიურ წარმოებას 

გაუმჯობესებული სათესლე მასალის გამოყენებით. REAP დაინტერესებულია მოიძიოს 

შესაძლებლობები პარტნიორული ურთიერთობის ჩამოსაყალიბებლად საქართველოში და 

მსოფლიოში მოქმედ თესლის მწარმოებელ კომპანიებთან „სამოდელო მეურნეობების“ 

შექმნის მიზნით, რაც, თავისთავად, ხელს შეუწყობს თანამედროვე და მაღალმოსავლიანი 

ჯიშების პოპულარიზაციას.  

ფერმერთა მომსახურების/მექანიზაციის ცენტრები:   REAP–ის მიერ გათვალისწინებულია 

ფერმერთა მომსახურების და მექანიზაციის ცენტრების ჩამოყალიბება. ამასთან,  REAP მხარს 

დაუჭერს შედარებით მცირე ზომის  ფერმერთა მომსახურების/სამანქანო მომსახურების 

ჰიბრიდული მოდელების  ჩამოყალიბებას, რომლებიც ადგილობრივ ფერმერებს 

შესთავაზებს სასოფლო-სამეურნეო მასალებს, სხვადასხვა სერვისებს და მექანიზაციით 

მომსახურებას.  

ინფორმაციის და მომსახურების მიმწოდებლები: REAP დააფინანსებს ორგანიზაციებს, 

რომლებიც უზრუნველყოფენ ისეთი მომსახურების მიწოდებას, როგორიცაა 

ლაბორატორიული ტესტირება და სერტიფიცირება, საბაზრო ინფორმაციის მიწოდება, 

შრომითი რესურსების მომზადება, ფინანსებზე ხელმისაწვდომობის ხელშეწყობა და 

ბიზნესის განვითარებაზე ორიენტირებული სხვა საკონსულტაციო მომსახურება. სავარაუდო 

მიზნობრივი ჯგუფებია: სურსათისა და ნიადაგის ტესტირების ლაბორატორიები, SMS 

შეტყობინებების/ვებ–გვერდების საშუალებით საბაზრო ინფორმაციის მიმწოდებლები, 

პროფესიული კვალიფიკაციის ამაღლებაზე ორიენტირებული ორგანიზაციები.  

მოსავლის შემდგომი შენახვის და გადამამუშავებელი საწარმოები: REAP განახორციელებს 

ინვესტიციებს მცირე ზომის,  დაბალტექნოლოგიურ, უმაცივრო სასაწყობო მეურნეობების, 

სორტირების, რეცხვის და შეფუთვის ტექნოლოგიურ ხაზების, მალფუჭადი 

პროდუქტებისთვის მცირე და საშუალო ზომის სამაცივრო მეურნეობების განვითარებაში. 

REAP ასევე განიხილავს ინვესტიციების შესაძლებლობას დამატებითი ღირებულების 

შემქმნელ საწარმოებში, კერძოდ, საკონსერვო, წვენების, საშრობ, გაყინული და 

ნახევარფაბრიკატების მწარმოებელ საწარმოებში,  რომლებიც იყენებენ ადგილობრივ 

ნედლეულს. გრანტის თანხები გამოყენებული იქნება აღჭურვილობის და 

ინფრასტრუქტურის გასაუმჯობესებლად.  

REAP-ის ფარგლებში საგრანტო პროექტის საქმიანობის უფრო ეფექტურად 

განსახორციელებლად გრანტის მიმღებებს დასჭირდებათ ტექნიკური დახმარება. 

შესაბამისად, განმცხადებლებს მოეთხოვებათ განაცხადში მიუთითონ რა სახის ტექნიკური 

დახმარება და/ან ტრეინინგი ესაჭიროებათ.  

1.3. მარეგულირებელი დებულებები  

REAP–ის მიერ გრანტების გაცემა რეგულირდება აშშ–ს საგარეო ურთიერთობათა შესახებ 

აქტისა და USAID-ის  ავტომატიზირებული დირექტივების სისტემა (ADS) 302.3.5.6 ნაწილის 

„კონტრაქტების ქვეშ გაცემული გრანტების“ დებულებების მიხედვით. არაამერიკული 

ორგანიზაციებისთვის გრანტების გაცემა განხორციელდება ADS-ის 303 ნაწილის („გრანტები 

და თანამშრომლობის შესახებ ხელშეკრულება არასამთავრობო ორგანიზაციებისთვის“ და 

დაექვემდებარება USAID–ის სტანდარტულ დებულებებს არაამერიკული არასამთავრობო 

ორგანიზაციებისთვის (იხ. „დანართი „დ“).   და REAP–ის გრანტის გაცემის პროცედურებს.  

ADS 303–ში მითითებულია სამი დამატებითი ნორმატიული დოკუმენტი, რომელიც 

შემუშავებულია აშშ–ს მთავრობის  მართვისა და ბიუჯეტის ოფისის (OMB) და აშშ–ს 

საერთაშორისო განვითარების სააგენტოს მიერ: 

- 22 ფედერალური ნორმატიული აქტების კოდექსი (CFR) 226: აშშ–ს არასამთავრობო 

ორგანიზაციებისთის დახმარების ადმინისტრირება; 

- OMB-ის ცირკულარი A-122: „ხარჯების პრინციპები არასამთავრობო 

ორგანიზაციებისთვის“; 

- OMB-ის ცირკულარი A-133: შტატების, ადგილობრივი მმართველობის და 

არასამთავრობო ორგანიზაციების აუდიტი.  

 

OMB-ის ცირკულარის სრული ტექსტის ხილვა შეიძლება ბმულზე 

http://www.whitehouse.gov/omb/circulars/. REAP–მა უნდა უზრუნველყოს, რომ USAID–ის 

გრანტის მიმღები ყველა ორგანიზაცია ასრულებს ზემოაღნიშნული ცირკულარების 

დებულებებს კონკრეტული გრანტის გაცემის  პირობების გათვალისწინებით.  

 

REAP-ის საგრანტო პროგრამის ფარგლებში USAID იტოვებს უფლებას ნებისმიერ დროს 

სრულად ან ნაწილობრივ შეეწყვიტოს REAP-ის გრანტების გაცემის უფლება.  

 

 

II ნაწილი. საკვალიფიკაციო კრიტერიუმები 
 

2.1. გრანტის მიმღები უფლებამოსილი ორგანიზაციები 

განმცხადებელი, რომლებიც წარმოადგენს განაცხადს წინამდებარე მოთხოვნის შესაბამისად 

უნდა იყოს იურიდიულად დარეგისტრირებული, კერძო, კომერციული ორგანიზაცია (შპს, 

სააქციო საზოგადოება, კოოპერატივი, ინდივიდუალური საწარმო და ა.შ) მათ შორის: 

 

 მწარმოებელი კომპანია 

 მცირე და საშუალო ბიზნესი 

 კოოპერატივი 

 ბიზნეს-მომსახურების მიმწოდებელი კომპანია 

 

2.2. კვალიფიკაციის დამატებითი პირობები   

 განმცხადებელს უნდა ჰქონდეს შესაძლებლობა, რომ თავის საბაზრო სეგმენტზე 

ზეგავლენა მოახდინოს ბენეფიციარების მნიშვნელოვან რაოდენობაზე, რაც გამოიწვევს 

დასაქმების და სოფლად შემოსავლების ზრდას; 

http://www.whitehouse.gov/omb/circulars/

 განმცხადებელი ვალდებულია დაიცვას ბიზნესის ეთიკის უმაღლესი სტანდარტები 

საქმიანი ოპერაციების და აღრიცხვიანობის გამჭვირვალობის თვალსაზრისით; 

 განმცხადებლის საბუღალტრო აღრიცხვა უნდა შეესაბამებოდეს  საქართველოს 

საბუღალტრო აღრიცხვის სტანდარტებს. ყველა გრანტის  მიმღები მზად უნდა იყოს 

მოთხოვნისამებრ ჩაატაროს დამოუკიდებელი ფინანსური რევიზია ან აუდიტი; 

 ყველა განმცხადებელმა უნდა წარმოადგინოს დასაბუთება, რომ  შეძლებს გრანტის 

თანხების შესაბამისი თანამონაწილეობის (პროექტის მთლიანი ღირებულების მინიმუმ 

70%)  გაღებას ფულადი სახით. REAP-ის მიერ გაცემული გრანტი არ უნდა 

აღემატებოდეს მთლიანი ფულადი ინვესტიციის 30%-ს, რომელიც გამოყენებული 

იქნება ახალი ბიზნესების შექმნისა თუ არსებულის გაფართოვება /განვითარებისათვის. 

მოთხოვნილი თანადაფინანსების უზრუნველსაყოფად შესაძლებელია სესხის და სხვა 

სახის გარე დაფინანსების გამოყენება. ნებისმიერი არაფულადი კონტრიბუცია არ 

ჩაითვლება პროექტის ფარგლებში მოთხოვნილ თანამონაწილეობად.  

 გადამუშავება–შეფუთვაში ჩართული საწარმოების დაგეგმილი საქმიანობა და 

პრაქტიკა უნდა პასუხობდეს სურსათის უვნებლობის ხარისხის სტანდარტების 

მოთხოვნებს; 

 ფერმერთა მომსახურების ან/და ჰიბრიდული ტიპის ცენტრებს გრანტის მიღების 

შემთხვევაში უნდა ჰყავდეთ დასაქმებული მინიმუმ ერთი სოფლის მეურნეობის 

სპეციალისტი, რომელიც კონსულტაციებს გაუწევს მომხმარებელს შესაბამისი 

პროდუქციის და/ან მომსახურების შესახებ და ტრეინინგებს ჩაუტარებს ფერმერებს; 

 ფერმერთა მომსახურების ან/და ჰიბრიდული ტიპის ცენტრებს გრანტის მიღების 

შემთხვევაში უნდა ჰქონდეთ სადემონსტრაციო ნაკვეთი, სადაც მოახდენენ 

ადგილობრივი პირობებისთვის შესაფერისი სასოფლო–სამეურნეო წარმოების, მოვლა–

შენახვის, მოსავლის აღების და შემდგომი შენახვის ტექნიკისა და პრაქტიკის 

დემონსტრირებას;  

 გრანტის მიმღები საწარმოები უნდა დათანხმდნენ დაიცვან  გარემოსდაცვითი 

სტანდარტები და წარმოადგინონ ინფორმაცია პოტენციური ეკოლოგიური რისკების 

და მათი შემცირების ზომების შესახებ. უარყოფითი გარემოსდაცვითი შეფასება 

შეიძლება გახდეს განმცხადებლის დისკვალიფიკაციის საფუძველი.  

 

 

2.3. არაუფლებამოსილი ორგანიზაციები   

გრანტი არ გაიცემა შემდეგ ორგანიზაციებზე: 

 ორგანიზაცია, რომლიც არ არის იურიდიულად რეგისტრირებული; 

 ნებისმიერი უწყება ან ორგანიზაცია, რომელიც სრულად ან ნაწილობრივ სახელმწიფო 

საკუთრებაშია; 

 არასამთავრობო და სხვა არაკომერციული ორგანიზაციები; 

 ნებისმიერი საზოგადოებრივი საერთაშორისო ორგანიზაცია; 

 ორგანიზაცია, რომელმაც არამიზნობრივად გამოიყენა  წარსულში USAID–ის თანხები; 

 პოლიტიკური პარტიები, დაჯგუფებები, უწყებები ან მათი შვილობილი 

ორგანიზაციები ან ფილიალები; 

 ორგანიზაცია, რომელიც იცავს, ხელს უწყობს ან მხარს უჭერს ანტიდემოკრატიულ 

პოლიტიკას ან არაკანონიერ საქმიანობას; 

 რელიგიური ორგანიზაციები, რომელთაც აქვთ დისკრიმინაციული და რელიგიური 

მიზნები და სურთ გრანტის გამოყენება რელიგიური მიზნებისათვის; 

 ნებისმიერი პირი, რომელიც შეტანილია ფედერალური შესყიდვების და 

არაშესყიდვების პროგრამებიდან გამორიცხულ პირთა სიაში (http: //www.epls.gov/); 

 ნებისმიერი ორგანიზაცია, რომლის რომელიმე წევრი შეტანილია აშშ–ს სახელმწიფო 

დეპარტამენტის ხაზინის უცხოური აქტივების კონტროლის განყოფილების (OFAC) 

განსაკუთრებული კატეგორიის მოქალაქეთა (SDN) და აკრძალულ პირთა სიაში; 

 ორგანიზაცია, რომელიც უარს განაცხადებს დანართების სახით მოცემული ნებისმიერი 

ფორმის ხელმოწერაზე; 

 ორგანიზაცია, რომლის მმართველობაში მყოფი რომელიმე თანამშრომელის ოჯახის 

წევრი (მეუღლე/შვილი/მშობელი/და ან ძმა) არის CNFA–ის ან USAID–ის 

თანამშრომელი.  

 

2.4. ნებადართული საქმიანობა    

წინამდებარე მოთხოვნის (RFA) შესაბამისად, REAP–ის მიერ დაფინანსებული საქმიანობა  

უნდა აკმაყოფილებდეს შემდეგ დამატებით საკვალიფიკაციო კრიტერიუმებს:  

 განმცხადებელმა ორგანიზაციამ უნდა წარმოადგინოს შემოთავაზებულ საქმიანობაში 

ქალების, როგორც ბიზნესის მფლობელების, ხელმძღვანელების, თანამშრომლების, 

კლიენტების და/ან მომხმარებლების ინტეგრაციის გეგმა. გამარჯვებულმა 

განმცხადებელმა უნდა გამოყოს თანამშრომელი, რომელიც იმუშავებს REAP-ის 

პროექტთან ქალთა ინტეგრაციის საკითხებზე; 

 გრანტის მიმღები ფერმერთა მომსახურების და/ად ჰიბრიდული ტიპის ცენტრი 

თანახმა უნდა იყოს ჩაუტაროს ტრეინინგი ყოველწლიურად მინიმუმ 500 ფერმერს, 

არანაკლებ სამი წლის განმავლობაში; 

 შემოთავაზებული პროექტი უნდა იყოს კომერციულად სიცოცხლისუნარიანი, რაც 

ნიშნავს  იყოს მომგებიანი დროის ადეკვატური პერიოდის განმავლობაში და ჰქონდეს 

განვითარების/ზრდის გრეძლვადიანი პერსპექტივა; 

 საწარმოებმა უნდა მიაწოდონ ან დაგეგმონ, რომ მიაწოდონ საბაზრო საქონელი და/ან 

მომსახურება ფერმერებს და კომერციულ მეურნეობებს.  

 

REAP მიესალმება განაცხადების მიღებას ახლადშექმნილი ორგანიზაციებისგან, რომლებიც 

აკმაყოფილებს ზემოთ ჩამოთვლილ საკვალიფიკაციო/უფლებამოსილების კრიტერიუმებს.  

 

2.5. დაუშვებელი საქმიანობა და ხარჯები    

დაუშვებელია გრანტის სახსრების გამოყენება შემდეგი საქმიანობისთვის: 

 კერძო ღონისძიებები, წვეულებები, ზეიმები ან წარმომადგენლობითი  ხარჯები; 

 გრანტის ფარგლებში აკრძალული საქონლის, მაგალითად სასოფლო–სამეურნეო 

მასალების, ავტოტრანსპორტის, მედიკამენტების, ხის მოჭრა–დამუშავების  

აღჭურვილობის, ნახმარი აღჭურვილობის შესყიდვა3; 

                                                 
3 REAP-ის კონტრაქტის, AIDAR 752.225-70, აუცილებელი სტანდარტული დენულებების “USAID-ის საქონლისა და 

მომსახურების ნებადართული შესყიდვებიის შესახებ” მუხლი 3-ის და ასევე ADS 312.3.3.5 (“პესტიციდები”)-ის და ADS 

312.3.3.7 (“სასუქები”)-ის მიხედვით,  საგრანტო თანხებით სასოფლო–სამეურნეო მასალების, ავტოტრანსპორტის, 

მედიკამენტების, ნახმარი აღჭურვილობის, პესტიციდების,  და სასუქების  შესყიდვა აკრძალულია განსაკუთრებული 

ნებართვის დოკუმენტის გარეშე.  

 USAID–ის დებულებების შესაბამისად აკრძალული საქონლის შესყიდვა, რომელიც 

მოიცავს (მაგრამ არ შემოიფარგლება) შემდეგს: პოლიციის ან სამართალდამცავი 

ორგანოების აღჭურვილობა, აბორტის აღჭურვილობა და მომსახურება, ამინდზე 

ხელოვნური ზემოქმედების  აღჭურვილობა, ფუფუნების საგნების და აზარტული 

თამაშების აღჭურვილობა; 

 ნებისმიერ შესყიდვა ან საქმიანობა, რომელიც, REAP–ის აზრით, არ არის აუცილებელი 

გრანტის მიზნების განსახორციელებლად, მათ შორის გრანტის მიმღების ოფისის 

ხარჯები, რომელიც არ არის უშუალოდ დაკავშირებული პროექტის 

განხორციელებასთან; 

 წინა ვალდებულებებისა და/ან დაუფარავი ვალების დაფარვა; 

 ჯარიმების და/ან საურავების გადახდა; 

 ფულადი შეწირულობების განხორციელება; 

 ნებისმიერი სხვა ხარჯები, რომელიც აკრძალულია USAID-ის და/ან ფედერალურ 

დებულებებში; 

 არაპირდაპირი ხარჯები, რომლებიც მოიცავს (მაგრამ ამით არ შემოიფარგლება)  

ზედნადებ ხარჯებს; 

 გადაშენების საფრთხის წინაშე მყოფ სახეობებზე ზემოქმედება; 

 ჭარბტენიანი ტერიტორიების ან ბიომრავალფეროვნების დაზიანება ან განადგურება; 

 მომპოვებელი  მრეწველობის (მაგალითად, წიაღისეულის მოპოვება და კარიერები) 

დახმარება; 

 ხე–ტყის დამზადების ხელშეწყობა; 

 მარეგლამენტირებელი ნებართვების გაცემის ხელშეწყობა; 

 გენმოდიფიცირებული ორგანიზმების შესყიდვა ან გამოყენება.  

 

III ნაწილი. ინფორმაცია განაცხადის წარდგენის შესახებ  

განაცხადები წარმოდგენილი უნდა იქნეს მხოლოდ „დანართი ა“-ში წარმოდგენილი 

განაცხადის ფორმით. განაცხადი (და თანმხლები დოკუმენტები) შეიძლება წარმოდგენილი 

იქნეს ელექტრონული ვერსიის (აუცილებელია) და ასევე ნაბეჭდი სახით. განაცხადის უნდა 

გაიგზავნოს ელ–მისამართზე info@georgiareap.org. განაცხადის ნაბეჭდი ვერსია და CD-ზე 

ჩაწერილი ელექტრონული ვერსია წარდგენილი უნდა იქნეს REAP–ის ოფისებში ქვემოთ 

მოცემულ მისამართებზე და უნდა ჰქონდეს მითითება RFA No 002/0214.  

 

თბილისის ოფისი:   კოსტავას ქ. #47, ოთახი 22, ტელ: 2982207/13/14/18 

ქუთაისის ოფისი:  გოგებაშვილის ქ. #18, მობ: 995599 910056 

თელავის ოფისი:  ე. ახვლედიანის ქ. #69, მობ: 995599,  679987  

განაცხადები (ელექტრონული ვერსიის წარმოდგენა სავალდებულოა) ყველა აუცილებელ 

დებულებასთან და თანმხლებ დოკუმენტაციასთან ერთად წარმოდგენილი უნდა იქნეს არა 

                                                                                                                                                                           
ასვე, REAP -ის გარემოსდაცვითი შემოწმების დოკუმენტის მიხედვით, სათესლე მასალის და ნერგების არაინვაზიური 

ჯიშების შესყიდვა მოითხოვს USAID/BEO-ს ნებართვას. ამიტომ გრანტის მიმღები აპლიკანტებს ვურჩევთ თავი შეიკავონ 

აღნიშნული საქონლის შესყიდისგან საგრანტო თანხებით, არამედ შეისყიდონ საკუთარი სახსრებით პროეტში მოთხოვნილი 

თანამონაწილეობის ფარგლებში. 

mailto:info@georgiareap.org

უგვიანეს 2014 წლის 31 მარტის 18 საათისა. დაგვიანებული ან არასრული განაცხადები არ 

განიხილება.   

წინამდებარე მოთხოვნის (RFA) გამოცემა და დახმარება განაცხადის მომზადებაში არ 

შეადგენს REAP-ის მიერ გრანტის მინიჭების ან რაიმე ვალდებულების საფუძველს და არ 

ავალდებულებს REAP-ს, რომ აანაზღაუროს განაცხადის მომზადება–წარდგენის ხარჯები. 

ამასთანავე, REAP იტოვებს უფლებას, მიიღოს ან უარყოს ნებისმიერი განაცხადი. 

განმცხადებელს ეცნობება მის განაცხადთან დაკავშირებით მიღებული გადაწყვეტილების 

შესახებ.  

 

IV ნაწილი. შეფასების კრიტერიუმები   

წინამდებარე მოთხოვნის შესაბამისად წარმოდგენილი განაცხადები შეფასდება ქვემოთ 

მოცემული კრიტერიუმების მიხედვით:  

კრიტერიუმები 
ქულების ოდენობა  

(ქულების ჯამური ოდენობა 100) 

1. პროექტის მიზნები და ბიზნეს–სტრატეგია 30 

პროექტის მიზანი 10 

ბაზრის ანალიზი 5 

მიმწოდებლებთან ურთიერთობა 3 

საოპერაციო  გეგმა  6 

პროექტის ბიუჯეტი  6 

2. პროექტის მოსალოდნელი შედეგები 30 

ფინანსური პროგნოზი  15 

ბენეფიციარები 15 

3. გენდერული ასპექტები 10 

ქალი განმცხადებელი  5 

განცხადებაში წარმოდგენილი გენდერული ინტეგრაციის გეგმა  5 

4. კორპორატიული შესაძლებლობები და გამოცდილება 30 

თანამშრომლების პროფესიული გამოცდილება და კვალიფიკაცია 6  

მსგავსი პროექტების განხორციელების გამოცდილება 8 

დონორის თანხების მენეჯმენტის გამოცდილება 8 

ორგანიზაციის ფინანსური მდგომარეობა, მენეჯმენტი, 

აღრიცხვიანობა და თანამონაწილეობის შესაძლებლობა 
8  

სულ  100 

 

ქვემოთ მოცემულია შეფასების კრიტერიუმების დეტალური განმარტებები:  
 

1. პროექტის მიზნები და ბიზნეს–სტრატეგია  

 პროექტის მიზანი. შემოთავაზებული პროექტის ხედვის დეტალური აღწერა და 

მისი  გრძელვადიანი სიცოცხლისუნარიანობის მაჩვენებლები; 

 ბაზრის ანალიზი. მიზნობრივი მომხმარებლის, ბაზრის, მოსალოდნელი 

ხარჯების და ბაზარზე მოქმედების მეთოდის რეალისტური და დეტალური 

აღწერა; 

 მომწოდებლებთან ურთიერთობა. დეტალური ინფორმაცია პროექტის 

განხორციელებისთვის საჭირო მატერიალურ–ტექნიკური უზრუნველყოფის და 

პოტენციური მომწოდებლების შესახებ; 

 საოპერაციო გეგმა. წარმოდგენილი უნდა იქნეს ორი (2) წლის განხორციელების 

გეგმა–გრაფიკის ნათელი და დეტალური აღწერა და მასში ასახული უნდა იყოს 

ყველა ძირითადი აქტივობა და ვადები ახალი ტექნოლოგიების დასანერგად; 

 პროექტის ბიუჯეტი. საჭირო მასალების, ინვენტარის და აღჭურვილობის 

გაანგარიშების რეალიზმი და შესაბამისობა ბაზრის მოთხოვნებსა და 

ტენდენციებთან. ბიუჯეტში მითითებული საჭირო საგრანტო დაფინანსების 

თანხვედრა პროექტის მიზნებთან და შესაბამისობა წარმოდგენილი ბიზნეს 

სტრატეგიისა და საოპერაციო გეგმასთან.  

 

2. პროექტის მოსალოდნელი შედეგები  

 ფინანსური პროგნოზი. წარმოდგენილი უნდა იქნეს პროექტის დაწყებიდან 

მინიმუმ 24 თვის პერიოდის  ფინანსური გათვლები, მათ შორის დაგეგმილი 

მოგება–ზარალის და საბალანსო უწყისები. შეფასდება ფინანსური შედეგების 

შესაბამისობა პროექტის არსებულ მიზნობრივ ინდიკატორებთან. დამატებით, 

წარმოდგენილი უნდა იყოს პოტენციური რისკების სწორი და დეტალური 

აღწერა. შეფასდება ფინანსური პროგნოზების ხარისხი და სისრულე.  

 ბენეფიციარები. შექმნილი სამუშაო ადგილების რაოდენობა, ხელფასების 

მოცულობა და იმ ფერმერთა რაოდენობის პროგნოზირება, რომლებიც 

სარგებელს მიიღებენ პროექტიდან. ამ კატეგორიაში მაქსიმალური ქულების 

მისაღებად განაცხადში წარმოდგენილი უნდა იყოს ქალების, როგორც 

მფლობელების, ხელმძღვანელების, თანამშრომლების ან მომხმარებლების, 

მონაწილეობა.  

3. გენდერული ასპექტები 

 უპირატესობა მიენიჭება ქალთა მფლობელობაში არსებულ ორგანიზაციებს.  

 რამდენად არის გათვალისწინებული პროექტის ფარგლებში მტკიცე 

ვალდებულების აღება ქალი ბენეფიციარების მიმართ. რამდენად არის 

პროექტში გათვალისწინებული გენდერული საკითხების არსებობა გარდა იმ 

აქტივობებისა, რაც  პროექტის ფარგლებში არის დაგეგმილი.  

4. კორპორატიული შესაძლებლობები და გამოცდილება 

 თანამშრომლების პროფესიული გამოცდილება და კვალიფიკაცია მოიცავს 

ინფორმაციას ორგანიზაციის მენეჯმენტის და ძირითადი კადრების, მათი 

კვალიფიკაციის და პროფესიული გამოცდილების შესახებ განსახორციელებელ 

პროექტთან მიმართებაში.  

 მსგავსი პროექტების განხორციელების გამოცდილება. თუ რამდენად აქვს 

აპლიკანტს გამოცდილება პროექტში აღწერილი საქმიანობების  

განხორციელების (რეგისტრაციის ხანგრძლივობა, როგორც ოფიციალური 

კომერციული პირის. გათვალისწინებული იქნება კომპანიის, როგორც 

დარეგისტრირებული პირის ისტორია. უპირატესობა მიენიჭება ორგანიზაციის 

მომგებიანი საქმიანობის გამოცდილებას). განსაკუთრებული მნიშვნელობა  

მიენიჭება არსებულ აქტივებს, ბიზნეს–ოპერაციების ისტორიას, მათ შორის 

ფერმერებისთვის მომსახურების (სასოფლო–სამეურნეო მასალების და 

სერვისების, სამანქანო მომსახურების, სწავლება–კონსულტირების, 

პროდუქციის რეალიზაციის და სხვა) წარმატებით განხორციელების 

გამოცდილებას. აპლიკანტის გამოცდილება გადამწყვეტი ფაქტორია 

აპლიკანტის შესაძლებლობების შეფასებისას.  

 დონორის თანხების მენეჯმენტის გამოცდილება. რამდენად გააჩნია აპლიკანტს 

საერთაშორისო თუ ადგილობრივი დონორების ფინანსების მართვის 

გამოცდილება. 

 ფინანსური მდგომარეობა და აღრიცხვიანობა. მიმდინარე და წარსული 

ფინანსური უწყისების ხარისხი და სისრულე. ინფორმაცია ფინანსური 

რესურსების არსებობის თაობაზე (სავარაუდო წყაროებია: შემოსავლები 

მიმდინარე საქმიანობიდან, მფლობელის დანაზოგი, საბანკო კრედიტი), 

ფულადი თანამონაწილეობის განხორციელების შესაძლებლობის 

დემონსტრირება.  

 

REAP უზრუნველყოფს განხორციელებული პროექტების შესაბამისობას გარემოსდაცვით 

მოთხოვნებთან  ფედერალური ნორმატიული აქტების კოდექსი 22 (CFR) 216-ის მიხედვით.  

